
Казбек Коковну бла РФ-ни спорт 
министри Олег Матыцинни Къа-
барты-Малкъарны спорт инфра-
структурасын айнытыу соруула 
жаны бла Москвада ишчи тюбе-
шиулери къуралгъанды. Ушакъны 
баш темасы «Спартак» стадион-
ну, Тырныаууз шахарда «Баксан» 
спорт-саулукъ кючлеу комплексни 
мекямын, «Нальчик» спорткомплек-
сни жангыртыу, эркин тутушууну  
олимпиалы резервине физкультура-
саулукъ кючлеу комплексни, боксну 
олимпиалы резервине школну 
спорткомплексини, Каменномост-
ское элде ФОК-ну, Черек районну 
Бызынгы эм Зарагиж эллеринде, 
Майский шахарны 10-чу номерли 
школунда спортзалланы къурулуш-
лары болгъанды.

Миллет проектлени толтурулу-
уларыны эсеплери да сюзюлген-
диле. КъМР-ни Правительствосу 
эм РФ-ни Спорт министерствосу 
тауусхан келишимлени чеклеринде 
республика «Демография» миллет 
проектни «Спорт – жашау марда» 
федерал проектин бардырыугъа 
2020 жылда 360 миллион сомдан 
артыкъ алгъанды. Бёлюннген ахча 
спорт махкемелени материал-тех-
ника къолайлыкъларын кючленди-
риуге жиберилгендиле. 

Воркаут зоналары эм саулукъ 
кючлендириу комплекси болгъан 
кёп функциялы 25 оюн майдан, 
Майский спортшколда футбол май-
дан къуралгъандыла. Къашхатауда, 

Къарагъачда эм Шалушкада спорт 
объектлени къурулушлары ахырына 
жете турадыла. Жууукъ заманда 
Бахсан шахарда ФОК эм Псыхурей 
элде спортзал хайырланыугъа бе-
рилликдиле. 

2021 жылда республиканы спорт 
бёлюмюн айнытыугъа федерал 
субсидияланы ёлчеми 350 милли-
он сом боллукъду. Келлик кезиуде 
къурулуш бардырыллыкъ эм уллу 
объект ишлери 2022 жылгъа тамам-
ланыргъа умут этилген пятиборье 
бла кюреширча Нальчикде спорт-
комплекс боллукъду. 

Андан сора да, былтыргъы жыл-
ны ахырында республиканы Пра-
вительствосу федерал профильли 

министерство бла 2022-2023 жыл-
ланы объектлери бла байламлы 300 
миллион сомдан артыкъ ырысхы 
келишимлеге къол салгъанды. Анга 
кёре Нальчикде жалгъан бузу бла 
башы жабылгъан каток эм спортну 
къыш тюрлюлери бла кюреширча 
физкультура-саулукъ кючлеу ком-
плексни  къурулушлары планнга 
салыннгандыла.  Республиканы 
спорт школларын  спорт-техника 
оборудование эм инвентарь бла 
жалчытыу иш, ГТО-ну спорт май-
данларын эм шахарлада бла рай-
онлада башха спорт сооружени-
яланы къурулушлары андан ары 
бардырыллыкъдыла. 

Ишни магъаналы ызына аслам-

лы спортну айнытыу, жамауатны 
битеу къауумларын физический 
культура бла кюреширге кёллен-
дириу, халкъгъа спорт объектлени 
жетиулерин жалчытыу саналгъан-
лай турады. КъМР-ни Минспорту 
билдиргенича, битеу да бирге 2020 
жылда физкультура эм спорт бла 
кюрешген гражданланы саны 46,3 
процент болгъанды, былтыр бла 
тенглешдиргенде, 5 процентге кё-
бюрек.  Адамланы саулукъларын 
кючлеуге сейирлери ёсе баргъаны 
белгиленеди.

Тюбешиуню чегинде эки жаны да 
сюзюлген бёлюмге кёре байлам-
лыкъ жюрютюу келишимге къол 
салгъандыла, аны заман болжалы 
тёрт жылгъады. Документге кёре 
спорт инфраструктураны айнытыу 
федерал проектле эм программала 
жашаугъа кийирилликдиле, спорт 
резерв хазырланырыкъды эм халкъ-
ла аралы майданда россей спортну 
конкурентли чыдамлылыгъы кётю-
рюллюкдю, тренер-преподаватель 
кадрланы профессионал даража-
лары ёсдюрюллюкдюле, керекли 
инвентарьны бла оборудованияны 
республикада ата журтлу произ-
водствосу айнырча болумла къу-
раллыкъдыла, физический культура 
эм спорт жаны бла илмугъа, илму 
тинтиулеге себеплик этилликди.  

КъМР-ни Башчысыны бла 
Правительствосуну 

пресс-службасы.

ТЮБЕШИУ

Сёлешиуню ёзек темасы – республиканы 
спорт инфраструктурасын айнытыу

Тюнене Правительствону юйюнде 
КъМР-ни спорт министри Ислам Ха-
санов озгъан 2020 жылда субъектде 
миллет проектлени жашаугъа кийири-
уге жораланнган пресс-конференция 
бардыргъанды. Ол белгилегенича, 
коронавирус бла байламлы жашауу-
бузгъа тюрлениуле кийирилгенли жыл 
озгъанды.  Бир къауум эришиулени, 
ол санда  жай Олимпиада оюнланы, 
быйылгъа кёчюрюрге тюшгенди.

Миллет проектлени юслеринден 
айта, министр  былтыр 33 спорт 
объектни хайырланыргъа берир онг 
болгъанын белгилегенди.  Ол санда 
футбол майданла да.

 - Сау жылгъа белгиленнген бор-
чланы толтургъанбыз. Качество жаны 
бла къурулушчула ыразы этгендиле, 
- дегенди ол. Спортчуланы юслерин-
ден соруугъа жууап бере, ол алагъа 
жарау этиуде бир кесек тыйгъычла 
болгъанларын белгилегенди. Алай 
хар субъект, хар къырал да бирча 
халда болгъаны себепли бизникиле 
башхаладан артыкъ къыйналгъанды-
ла деп айтырча тюйюлдю.

Ызы бла журналистле КъМР-ни 

Башчысы Казбек Коков Москвада 
РФ-ни спорт министри Олег Матыцин 
бла тюбешгенде, регионда жангы 
спорт объектлени къурулушларыны 
юсюнден сёлешгени бла байламлы 
Ислам Маратовични оюмун билирге 
сюйгендиле.

 - Казбек Валерьевич алыкъа ре-
спубликагъа къайтмагъанды. Аны 
себепли толуракъ жууапны аны кеси 
бла тюбешгенден сора берирге бол-
лукъду. Алай, сёз ючюн, 2022  жылда 
республикада спортну къыш тюрлю-
лери бла кюреширча араны къурулу-

шу Таманская дивизия атлы орамда 
белгиленипди. Дагъыда пятиборье 
бла кюреширча комплекс Искожда 
ишленирикди. Аны себепли муратла-
рыбыз кёпдюле эм Башчы бизге ол 
жаны бла жаланда себеплик этеди, 
- деп чертгенди министр.

«Демография» миллет проектни 
«Спорт – жашау марда» подпрограм-
масыны чеклеринде тамамланнган 
ишлеге былтыр 358 миллион сом 
къоратылгъанды.  ГТО къымылда-
угъа майданла да хазырлагъанбыз. 
Былтыр 7 мингден аслам адам нор-
мативлени толтургъандыла. 2019 
жыл бла тенглешдиргенде, ол азды. 
Алай былтыргъы болумну эсге ала, 
ол да аман тюйюлдю деп айтыргъа 
боллукъду, - дегенди Ислам Хасанов.

Кезиулю соруу а «Спартак» стади-
онну реконструкциясыны юсюнден 
болгъанды. Журналистле белгиле-
геннге кёре, ол не жаны бла да ре-
монт керекли болуп турады. Министр 
билдиргеннге  кёре, бюгюнлюкде аны 
ремонту бла байламлы смета хазыр 
этиле  турады.

КъМР-ни Парламентини 
президиумуну жыйылыуун-
да «правительстволу сагъ-
атда» республиканы транс-
порт эм жол мюлк министри 
Аслан Дышеков пассажир 
транспортда халкъны къор-
къуусузлугъун жалчытыуну 
юсюнден доклад этгенди. 
Кенгешни спикер Татьяна 
Егорова бардыргъанды. 

 Министрни айтханына 
кёре, пассажирлени жюрю-
тюу  автомобиль, темир жол 
эмда хауа транспорт бла 
бардырылады. Республи-
када болгъан маршрутла 
халкъны излемлерин толу-
сунлай жалчытадыла.

Пассажирлени жюрютю-
уню 90 проценти автомо-
биль транспортха жетеди. 
Республикада 294 маршрут 
барды, аладан 89-су му-
ниципал, 130-су муници-

палитетле аралы, 73-сю  
регионла аралы эмда экиси 
къыралла аралыдыла.  

Аслан Дышековну айт-
ханына кёре, багъаланы 
тинтген кезиуде Къабарты-
Малкъарда тарифле Юг эм 
Шимал-Кавказ федерал 
округланы субъектлерин-
де эм гитче  болгъанлары 
ачыкъланнганды. Бир кило-
метрни багъасы 1,82 сомгъа 
жетеди. 

2020 жылда пандемияны 
хатасындан пассажирле-
ни жюрютюу 42 процентге 
азайгъанды. 2019 жылда 
уа 26 миллион инсанны 
излемлери толтурулгъан 
эдиле. Кийирилген чеклеге 
эмда пассажирлени саны 
азайгъанына да къарамай, 
республиканы эллери бла 
транспорт байламлыкъла 
тохтатылмагъандыла. 

КъМР-ни Башчысы Каз-
бек Коковну  пассажир 
транспортну жангыртыу 
жаны бла буйрукълары-
ны чеклеринде  тийишли 
келишимле этилгендиле. 
Алай бла 2024 жылгъа дери 
бу жумушланы жалчытхан 
предприятияла машинала-
рыны жартысын алышыргъа 
керекдиле. 

Саулукъларына кёре че-
кленнген онглары болгъан 
инсанлагъа тап халла къурау 
жаны бла мадарла да этиле-
диле. Автомобиль транспор-
тну бла троллейбусланы 26,4 
проценти (план кёрюмдюле  
29,1 процент)  сакъатла чыр-
маусуз кирирча оборудова-
ние бла жалчытылынып-
дыла. Автовокзаллада бла 
автостанциялада да аллай 
онгла къуралгъандыла.

Маршрутла жамауатны 
излемлерин толусунлай жалчытадыла 

КъМР-де   коронавирусну 
профилактикасы эм аны 
жайылыууна къажау регион 
оператив штабдан белгили 
этгенлерича,  пандемияны 
аллындан бери республи-
када вирусдан 22 мингден 
аслам адам ауругъанды.  
Тюнене ол 57 инсаннга 
жукъгъанды. 

  Тийишли багъыудан сора  
20,8  мингнге жууукъ  адам 
сау болгъандыла (ол санда 
тюнене  82 пациент).  Бю-
гюнлюкде медицина болуш-
лукъ  890 адамгъа бериле-
ди.  Жарсыугъа, бу къыйын 
аурууну кётюралмай   аууш-
ханланы саны тёрт жюзге 
жете келеди - 394 пациент. 

Тюнене вирусдан бир адам  
ёлгенди. 

Коронавирус КъМР-де 
жайылып башлагъандан  
бери 460,8 мингден аслам  
тест бардырылгъанды (бир 
кюннге   960 тинтиу).  Госпи-
тальлада 293 пациент бар-
дыла, аланы арасында тест 
коронавирус ауруу жукъгъа-
нын  ачыкъламагъанла да. 
Реанимация бёлюмде 32 
саусуз турадыла. 

Жукъгъанланы саны 
азайгъаны бла байламлы 
бюгюнлюкде республикада 
жаланда 3 госпиталь ишлей-
ди. Алада 453 саусузгъа жер 
барды. Бу кюнледе уа Терек-
де госпиталь жабылгъанды, 

больница саусузланы багъ-
ыугъа хазырланады. Мекям-
да дезинфекция жумушла 
толтуруладыла.

  Россейде  COVID-19 ви-
рус    бир кюннге жукъгъан-
ланы саны азайып барады, 
аны бла бирге уа ауруудан 
сау болгъанла кёбейеди-
ле. Тюнене ол 8998 инсан-
да ачыкъланнганды. Алай 
бла былтырны октябринден 
бери, биринчи кере болуп, 
бир кюннге ауруу жукъ-
гъанланы саны 9 мингден 
азайгъанды. 

АБДУЛЛАХЛАНЫ
 Фатима

 хазырлагъанды. 

Предпринимательлеге 
къырал себеплик этиуню 
программасы къабыл кё-
рюлгенди. Аны бла пан-
демияны хатасындан бю-
тюнда ачыгъан, заранны 
алыкъа кетералмагъан от-
расльланы предприятия-
лары хайырланыргъа бол-
лукъдула. 

РФ-ни Правительствосуну 
башчысы Михаил Мишу-
стин къол салгъан бегимге 
тийишлиликде «ФОТ 3.0» 
льготалы кредит программа 
ишлеп башлагъанды. Аны 
жашауда бардырыугъа 7,7 
миллиард сом бёлюнеди. 

Жангы программа бла 
уллу предприятияла, ала 
бла бирге уа гитче ком-
панияла да  хайырланал-
лыкъдыла. Аланы арасында 
къонакъ юйле, ресторанла, 
культура, туризм, спорт бла 
байламлы бизнес. Кредит  
предприятияда ишлегенле-
ни санына кёре берилликди 
– эм уллу ёлчем – 500 мил-
лион сом.  Алай келишим 
ишлеген кезиуде предпри-
ятияда уруннганланы 90 
проценти сакъланыргъа 
керекди. 

Бу льготалы кредитни 9 
мартдан 1 июльгъа дери 
алыргъа боллукъду. Ол 
бир жылгъа бериледи. Анга 
поручительликни РФ-ни 
Внешэкономбанкы этеди. 
Алай бла уа кредитни бер-
лик компанияланы саны да 
кёбейтиледи. Правитель-
ство берген ахча льготалы 
процентлени бла рынок-
да тарихлени араларында 
башхалыкъны тёлерге къо-
ратыллыкъды.

ТИКАЛАНЫ Фатима 
хазырлагъанды. 

Элбрус районну админи-
страциясы муниципалитет-
ни электрокюч сетьлерин 
«Россети Шимал Кавказ» 
компаниягъа беш жылгъа 
ортакъгъа бергенди. «Каб-
балкэнерго» предприятияда 
айтханларына кёре, бу рай-
он электросетевой мюлкюне 
бек тынгылы къарагъаны 
бла белгилиди. Анда ие-
сиз къалгъан объект хазна 
жокъду. Предприятияны 
специалистлери бла бирге 
мюлкню тынгылы инвента-
ризациясы бардырылып, 
тийишли жумушла да та-
мамланнгандан сора муни-
ципалитет бла беш жылгъа 
келишим этилгенди. 

«Районда жашагъанла-
ны юйлеринде таплыкъ, 
предприятияланы бла ор-
ганизацияланы, коммунал 
мюлкню, транспорт эмда 
аграр бёлюмню ишлери – 
аланы барын да энергети-
клени харкюнлюк къыйын-
лары жалчытады. Шёндюгю 
дунияда чыракъ жарыкъ 
адамны жашаууну каче-
ствосуну белгилеринден 
бириди. Бу келишимни хай-
ырындан муниципалитетни 
тамблагъы кюнюне ышанн-
гылы къарарча боллукъду», 
- дегенди аны башчысы За-
лийханланы Къаншаубий.

Элбрус район энчи эконо-

микалы туризм-рекреация 
тийрелени айнытыу планы-
на киреди. Келир жыллада 
анда тау-лыжа трассала-
ны жангыртыу,  инженер, 
транспорт инфраструктура-
ла къурау жаны аслам иш 
этилликди. 

Аны барын да тамамлау-
да баш жерни электрокюч 
сетьлени жангыртыу эм ай-
нытыу алады. «Эм уллу сете-
вой компанияча биз, жангы 
туризм объектле, районда 
жашагъанла, къонакъла да 
электрокюч бла тынгылы 
жалчытылынырыкъларына 
сёз беребиз», - деп къош-
ханды «Россети Шимал 

Кавказ» компанияны КъМР-
де бёлюмюню – «Каббалкэ-
нергону» башчысы Муртаз 
Каров.

Электросетевой активле-
ни тийишдириу жаны бла 
СКФО-да бизни республи-
ка биринчи барады, деп 
белгилегендиле компани-
яда. «Энергоньюс Медиа» 
агентство жарашдыргъан 
2019 жылны рейтингинде 
ишин чурумсуз, тынгылы 
бардыргъан энергопредпри-
ятияланы арасында саулай 
РФ-де «Каббалкэнерго» ал 
юч жерни алгъанланы са-
нына киргенди.  

УЛБАШЛАНЫ Мурат.

Ахыры 2-чи бетдеди.

Жол къурулушчула Хабазда 
Малка сууда эски кёпюрню 
оюп, аны орунуна жангысын 
ишлерикдиле. Бу объектни 
узунлугъу кёп къалмай отуз 
метр болады. 

Жауунланы хатасындан че-
рек кётюрюлюп, кёпюрню жан-
жанлары, башы, чыпынлары 
да бек тозурагъан эдиле. Жан-
гыртыу ишлени чеклеринде 

къурулушчула кёпюрню оюп 
кетерликдиле, ызы бла жангы-
сын сюерикдиле. Ол тынгылы 
болурча, жолгъа къошулгъан 
жерлерин иги да кючлю эте-
рикдиле. Хар несин да тап 
жарашдырып, объектни бу 
жылны ахырына дери битди-
рирге дейдиле.

ОМАРЛАНЫ Мурат 
хазырлагъанды.

ПРЕСС-КОНФЕРЕНЦИЯ

Тюрлю-тюрлю эришиулеге асламла
къатышырча битеу онгла къураладыла

Ангылатыу

Льготалы кредит 
программа кийирилгенди 

Къурулуш

Бизни индексибиз – П 5893

Жазылыу - 2021

Багъалы шуёхла!
Сиз  тюрлю сылтаула бла шёндюгю жылны экинчи  кварталына «За-

маннга» жазылалмай къалгъан эсегиз,  халны тюзетирге онг барды. Сиз 
22 мартха дери  бу магъаналы  жумушну, почтагъа барып, тамамласагъыз, 
ана тилибизде чыкъгъан газетни андан ары (апрель, май, июнь) алып, 
окъуп турлукъсуз. 

Жазылыуну юч айгъа багъасы –  364 сом 83 капек.

Мындан ары да  алып, окъуп турурча 

Ахыры 2-чи бетдеди.

КЕЛИШИМ

Оператив штаб

Закон

Ахыры.
 Аллы 1-чи бетдеди.

Ахыры.  Аллы 1-чи бетдеди.

Эришиуде алчыла бол-
гъанланы алгъаракъда 
Нальчик шахар округну жер-
жерли администрациясыны 
Билим бериу департамен-
тинде алгъышлагъанды-
ла. Конкурсну муниципал 
кесеги быйыл февральда 
бошалгъанды эмда шахар 
конкурсда хорлагъан бек 
иги ишле регион кезиуге 
жиберилгендиле. Анда да, 
алагъа къарап, бек игиле-
рин айырлыкъдыла. Алай 
бла регион кесекде Къа-
барты-Малкъарны атындан 
тёртеуленни ишлери сай-
ланнганды.

Белгилисича, бу проектни 
баш темасы 1941-1945 жыл-
лада Уллу Ата журт урушду.  
Анга  къатышханла  нени 

юсюнден жазарыкъларын  
кеслери сайлагъандыла: 
тарых магъаналы шартла,  
уруш жыллада  аскерчи-
ни юйюрюню, жашаууну 
юсюнден, волонтёр эмда 
излеу ишлени  барыуларыны 
юсюнден хапар, мемори-
алланы эмда музейлени  
къуралыуларыны тарыхы,  
тылда ишлегенлени къадар-
ларыны юсюнден,  адабият 
эмда  искусство.

Нальчик шахар округну 
жер-жерли администра-
циясыны Билим бериу де-
партаментини башчысыны 
орунбасары Сабанчыла-
ны Валентина келген жаш 
адамланы эм аланы устаз-
ларын жетишимлери бла 
къызыу алгъышлагъанды, 
аланы ата-аналары, педа-

гоглары да аллай фахмулу 
окъуучулары бла ёхтем-
ленирге боллукъларын да 
чертгенди.

Огъарыда белгилегени-
бизча, шахар кезиуде башха-
башха жыл  санда болгъан  
тёртеулен  хорлагъанды.  
5-7-чи классланы арала-
рында эм игиге Хасанияны 
16-чы номерли  мектебини 
7-чи классыны окъуучусу  
Холаланы Хажи-Муратны, 
ол биринчи жерге тийиш-
ли болгъанды, иши санал-
гъанды, экинчи жерге  8-чи 
номерли мектепден Къала-
бекланы Алим чыкъгъанды. 
Сегизинчи классланы окъуу-
чуларыны араларында 9-чу 
номерли мектепден Али 
Налоев, онунчу классланы 
окъуучуларыны араларында 
конкурсну регион кесегине 
жиберилирге 27-чи номерли 
мектепден Эллада Бель-
гушеваны иши белгиленн-
генди. Аланы барысына да 
дипломла берилгендиле.

М. АДИЛОВА.
СУРАТДА: конкурсха къа-

тышханла.

Жамауат палатаны маданият 
эм асламлы органла жаны бла 
комиссиясыны башламчылыгъы 
бла 2021 жылны январь-февраль 
айларында  республиканы библи-
отека фондуну болуму тинтилген-
ди, аны эсеплерин артда власть 
органланы, жамауат биригиулени, 
билим бериу учрежденияланы ке-
лечилери сюзгендиле.

КъМР-ни Культура министер-
ствосуну бёлюмюню башчысы 
Инна Санова билдиргенича, бю-
гюнлюкде регионда 155 китапхана 
барды, ала барысы да компью-
терле бла жалчытылыныпдыла, 
Интернетге къошулупдула, аны 
ючюн ахча китап  фондланы эм 
библиотекаланы мюлк-техника 
болумларын игилендириу фонд-
ладан бёлюнеди. Былтыр эсепде 
4987,776 минг китап болгъанды, 
аладан 51,270 жангы алыннган-
ладыла. 

- Коронавирусну пандемиясыны, 
аны бла байламлы кийирилген 
чеклени хатасындан китапханала 
2020 жылны экинчи кварталындан 
башлап онлайн халда ишлегенди-
ле. Бу амал бла 4760 маданият-

жарыкъландырыу иш (эришиуле, 
презентацияла, акцияла, чыгъар-
мачылыкъ ингирле) тамамланн-
ганды, алагъа къарагъанланы 
саны 1393182-ге жетгенди. Жылны 
ичинде библиотекала адамланы 
китап окъургъа кёллендирир мурат 
бла пропаганданы бардыргъанды, 
ол да окъуучуланы санын кёбей-
тирге, окъуучуларына узакъ жерле-
де жашагъанланы да къошаргъа 
себеплик этгенди. 

Электрон каталогну ёлчеми 2,3 
процентге кёбейгенди. Видеопре-
зентацияланы, видеорядланы бла 
видеороликлени саны эки кёреге 
ёсгенди. Электрон эм аудиокита-
планы эм уллу сервиси – ЛитРесни 
болушлугъу бла пользовательлени 
жумушларын жалчытыу да иги-
леннгенди, - дегенди ол.

Жарыкъландырыу, илму эмда 
жаш тёлюню ишлери жаны бла 
министрни орунбасары Екатери-
на Мисостова уа республиканы 
битеу 365 битеулю билим бериу 
учреждениясында библиотека-
ла болгъанларын чертгенди. Ол 
билдиргенича, китапханаланы 
фондларын кёбейтирча регион-

ну бюджетинден 46 488,8 минг 
сом бёлюннгенди, къошакъ ахча 
Нальчикни 33-чю номерли мекте-
бине окъуу китапла эм пособияла 
алыргъа берилгенди. Бу мадар-
ланы хайырындан федерал къы-
рал билим бериу стандартлагъа 
кёре ала китапла бла толусунлай 
жалчытылыннгандыла. Электрон 
китапла да бардыла, аланы саны 
785-ге жетгенди.

 Жыйылыуну эсеплерин чыгъ-
ара, палатаны маданият эмда 
асламлы информация органла 
жаны бла комиссияны башчысы 
Къудайланы Владимир бюгюн-
люкде бола тургъан тюрлениуле 
китапханаланы болумларында да 
ыз къойгъанларын, аны бла бай-
ламлы тёрели библиотекаланы 

хайырланыуну чеклерин чертиуде 
соруула чыкъгъанын  белгилеген-
ди. Ол айтханыча, шёндюгюлю 
жамауат китапханалагъа жангы 
излемле, борчла салады. Аланы 
толтурур ючюн а библиотекала 
дайым тюрленирге, чеклерин 
кенгертирге – виртуал халгъа кё-
черге, Интернетни юсю бла башха 
китапханала бла байламлыкъла 
тутаргъа, китап фондларын циф-
рагъа ётдюрюрге керекдиле, алай 
барса, алагъа сурамны сакълар-
гъа боллукъду. 

Ахырында жыйылгъанла битеу 
сейирлери болгъан ведомство-
лагъа  эсгертиуле этгендиле, деп 
билдиредиле палатаны пресс-
службасындан.

КУЛЬЧАЛАНЫ Зульфия. 

Маршрутла жамауатны излемлерин толусунлай жалчытадыла 
Аслан Дышеков «Шимал» эм 

«Юг» автовокзалланы къурулуш-
ларыны юслеринден энчи айтхан-
ды. Ол билдиргенича, объектлени 
битдирип, хайырланыргъа бериу-
ню юсюнден келишимлеге къол 
салыннганды. 

«Шимал» автовокзал» чекленн-
ген жууаплылыгъы болгъан обще-
ствону оноучулары пассажирлени 
олтуртургъа, тюшюрюрге жерле 
бёлгендиле, диспетчер жумушла 
алыкъа толтуруллукъ тюйюлдюле.  

«Юг» автовокзалны къурулу-
шу 2014 жылда башланнганды, 
бюгюнлюкде ол битдирилгенди. 
Шёндю пассажирлени жюрютю-
уню къурау жаны бла документле 
хазырланадыла.  Объектге жа-
ланда бир жол барды – «Дубки» 
рынокну тийресинде. Алай бла 
былайда машинала кёп жыйыл-
лыкъларына, ётерге къыйын бол-
лугъуна къоркъуу барды. 

 Министр вокзалланы шахардан 
тышына чыгъарыуну юсюнден 
оноу Нальчикде ара орамлада 
машиналаны азайтыр, экологи-
яны тазалар, къоркъуусузлукъну 
жалчытыр мурат бла этилгенин 
эсгертгенди. Алай тюрлю-тюрлю 
сылтаула бла къурулуш башха 
жерде башланнганды. Энди уа 
инвесторгъа белгиленнген чырма-
уланы кетерирге тюшгенди. 

Темир жол транспортну юсюн-
ден айта, Аслан Дышеков респу-
бликада эки темир жол вокзал 
болгъанын айтханды – «Нальчик» 
эм «Прохладный». Дагъыда он 
станция да ишлейдиле. 

 Докладчы темир жол переездле 
жабылгъан кезиуде, машинала 
жыйылып, инсанлагъа чырмаула 
этилгенлерини юсюнден да айт-
ханды. Министерство тийишли 
жумушла бардырып, ауур жюкле 

кече ташылырча келишимле этил-
гендиле. Алай бла  переездле 
жабылгъан заманны 95 процентге 
азайтыргъа къолдан келгенди. 

Былтыр республикада электро-
поездле кетерилип, аланы орун-
ларына микроавтобусла жюрюп 
башлагъандыла.  Дагъыда темир 
жол байламлыкъланы айнытыу 
проектле толтуруладыла. Аланы 
чеклеринде 4 майдан «Нальчик-
Новороссийск» поезд жюрюп 
башларыгъы белгиленеди. Дагъ-
ыда «РДЖ» Адлерге, Симферо-
польгъа рейслени къурау жаны  

бла сорууланы сюзеди. 
Былтыр Нальчикни аэропортуну 

жумушлары бла 171 минг пасса-
жир хайырланнганды. Ол а 2019 
жылны кёрюмдюлеринден 40 про-
центге асламды. Авиатранспортха 

сейир уллу болгъаны бла байлам-
лы жангы рейсле къурау  жаны 
бла сёлешиуле бардырыладыла. 

Ахырында Аслан Дышеков мын-
дан ары да пассажирлени излем-
лерин бийик даражада толтуруу 
жаны бла мадарла тамамланыл-
лыкъларын чертгенди. 

Министрге соруула кёп болгъан-
дыла. Татьяна Егорова тариф-
лени тохташдырыуну,  пассажир 
транспортну къатышыуу бла ава-
рияланы азайтыуну, водительле 
ишге чыкъгъынчы  медицина 
тинтиуледен къалай ётгенлерини   

юслеринден билирге сюйгенди. 
 Аслан Дышеков  рынок тариф-

лени кеси тергегенин белгиле-
генди. Ол багъала асыры уллу 
болсала, пассажирлени саны 
азайырыгъын, алай бла уа  пред-
приятияла къоранчла сынарыкъ-
ларын айтханды. Жол-транспорт 
болумланы сылтауларын а жуу-
аплы ведомство ГИБДД-ны ин-
спекторлары бла бирге сюзедиле. 

 Бюджет, налогла эм финанс 
рынокла жаны бла комитетни 
башчысы  Михаил Афашагов 
«Юг» автовокзалны тийресинде 
жол развязка ишлетирге кере-
клисин чертгенди, алай бла уа 
машинала жыйыллыкъ тюйюл-
дюле, жолда жюрюуге  чырмаула 
этиллик тюйюлдюле. 

Профильли комитетни башчысы 
Байдаланы Салих  да сюзюлген 
сорууну юсюнден кесини оюмун 
билдиргенди. Энчи Нальчикде 
автовокзалланы тийресинде жа-
шагъанла тюбеген чырмауланы, 
жолда низамлыкъны юслеринден 
айтханды. 

Татьяна Егорова, битеу жууа-
плы ведомстволаны келечиле-
рин чакъырып,  бу сорууну энтта   
сюзерге тийишли болгъанын 
белгилегенди. «Правительство-
лу сагъат» жууаплы органлагъа 
эсгертиулени къабыл кёрюу бла 
бошалгъанды. Ала къалай толту-
руллукъларын Промышленность, 
транспорт, связь эм жол мюлк 
комитет контрольгъа алгъанды. 

 КъМР-ни Парламентини 
пресс-службасы. 

Тюрлю-тюрлю эришиулеге асламла
къатышырча битеу онгла къураладыла

Эришиулени къууанчлы 
ачылыууна РФ-ни Боксдан 
федерациясыны генераль-
ный секретары Кирилл 
Щекутьев, КъМР-ни спорт 
министри Ислам Хаса-
нов, Олимпиада оюнланы 
чемпиону Рахим Чахки-
ев, Ингуш Республикада 
Ич ишле министерствону 

Наркотиклени жайыугъа 
къажау кюреш бардыргъан 
управленияны таматасы, 
турнирни къурау жаны бла 
комитетни башчысы Ге-
граланы Марат, КъМР-ни 
урунуу эм социальный ай-
нытыу министри Асанланы 
Алим, КъМР-ни Боксдан 
федерациясыны таматасы 

Нажмудин Бербеков эм 
дагъыда башхала къатыш-
хандыла.   

Сёз Кирилл Щекутьевге 
берилгенде, ол турнирге 
къатышханлагъа эм ала-
ны тренерлерине хорлам 
тежегенди. «Бюгюн рингге 
чыгъарыкъла «Спортну 
устасы» деген атлагъа тий-
ишли боллукъдула хорлам 
болдургъандан сора. Жа-
шауугъузда ол сыйлы атны 
магъанасы уллу болгъа-
нын унутмагъыз. Турнирни 
къурагъанлагъа уа ыспас 
этеме. Къачан да бийик 
даражада бардырылады», 
- дегенди Кирилл Андре-
евич.

КъМР-ни спорт  министри 
Ислам Хасанов а жыйыл-
гъанланы республиканы 
Башчысы Казбек Коковну 
эм Правительствону атла-
рындан бу эришиуню ачы-
лыуу бла алгъышлагъанды.  
«Кючлю хорласын, дейди-
ле да спортда, хар боксчу 
да бу тёрт кюнню ичинде 
кесин тийишли кёргюзтюр 
деп ышанама», - дегенди 
Ислам Маратович.

Ызы бла сёз Къабарты-
Малкъарда боксну жай-
ылыууна себеплик этген, 
СССР-ни спортдан устасы, 
РФ-ни сыйлы тренери Жа-
боланы Сергогъа берилген 
эди. Ол энчи ыспас сыйлы 
къонакълагъа этгенди эм 
турнирге РФ-ни Боксдан 
федерациясы быллай уллу 
эс бёлгени бек къууандыр-

гъанын чертгенди.
- Спортчулагъа уа ариу, 

сейир бокс кёргюзтюрле-
рин тежейме. Арт заманда 
адамла спорт турнирлеге 
тансыкъ окъуна болгъан-
дыла. Аны себепли къууан-
дырырсыз деп ышанабыз, 
-дегенди Жабо улу. Андан 
сора жыйылгъанла кёч-
гюнчюлюкге жораланнган 
«Устоявшие» деген доку-
ментли фильмге къарагъ-
андыла.

Эсигизге салайыкъ, арт 
жыллада турнир Мечиланы 
Кязим атлы фондну болуш-
лугъу бла ётеди. Быйылгъы 
эришиуле шабат кюннге 
дери бардырыллыкъдыла. 
Ахырында хорлагъанланы 

саугъалау боллукъду.
Дагъыда ол ингирде оз-

гъан ыйыкъда Улан-Удэде 
Россейни эркин тутушуудан 
чемпионатында алтын май-
дал алгъан чемпион жашы-
быз Шауаланы Маликни, 
анда «доммакъ» алгъан 
Азамат Закуевни эм аланы 
тренерлери Арсен Закуев-
ни алгъышлау да ётгенди. 
Спортну сюйгенле жаш-
лагъа эм тренерге къызыу 
къарсла бла тюбегендиле 
эм ыразылыкъларын бил-
диргендиле.

   
КЪАСЫМЛАНЫ Аминат.

Россейни Къырал Ду-
масы нацизмни ариулагъ-
анлагъа, Уллу Ата журт 
урушну  ветеранларын 
аманлагъанлагъа жууа-
плылыкъны къатыланды-
рыугъа бурулгъан законну 
ючюнчю окъулууда къабыл 
кёргенди. 

Тюзетиуле Администра-
тив бузукълукъланы эмда 
Уголовный кодекслеге кий-
ирилгендиле.  «Ата журту-
бузну жалынчакъсызлыгъ-
ын сакълагъанланы на-
мысларын сындырыргъа, 
аманларгъа ахырда жара-
майды. Экинчи битеудуния 
урушну тарыхын тюрлен-
дирирге, бизни халкъны 
Уллу Хорламда магъана-
сын учуз этерге, нацист-
лени ариуларгъа бир адам 
да эркин тюйюлдю. Биз 
аталарыбызны, аппала-
рыбызны жигит атларын 
сакъларгъа борчлубуз»,-
дегенди законну юсюнден 
Къырал Думаны башчысы 
Вячеслав Володин.

Алай бла Уллу Ата журт 
урушну ветеранларыны 
намысларын сындыргъан 
шартланы жамауатха баям 
этгенле уголовный жууапха 
тартыллыкъдыла. Бу иш 
нацизмни ариулаугъа тенг 
этилгенди. 

Б ы л л а й  б у з у к ъ л у к ъ 
ючюн  тазирни ёлчеми 
кёбейтилгенди. Нацизм-
ни реабилитациясын эт-
генле 3 миллион сом тё-
лерикдиле неда аланы 
эркинликлери юч жылгъа 
сыйырыллыкъды, дагъы-
да борчлу халда хакъсыз 
ишлеге тартылыргъа да 
боллукъду. Бюгюнлюкде 
уа бу бузукълукъ ючюн 
тазир 300 минг сомгъа 
жетеди. 

Асламлы информация 
органлада, интернетде 
ветеранланы намысларын 
сындыргъанлагъа, аланы 
аманлагъанлагъа, Рос-
сейни аскер махтаулугъуну 
белгилерини даражасын 
тюшюргенлеге тазирни 

ёлчеми уа 2-5 миллион 
сом боллукъду, аланы эр-
кинликлери 5 жылгъа дери 
сыйырыллыкъды. 

Интернетде, асламлы 
информация  органла-
да аскер махтаулукъну 
кюнлерини, Россейде Ата 
журтну къоруулаучусуну 
байрамларыны сыйларын 
кёрмеген, РФ-ни аскер 
махтаулугъуну белгилерин 
аманлагъан организаци-
ялагъа бла предприяти-
ялагъа жууаплылыкъ да 
къатыланады.   Шёндю 
тазир 1 миллион сом эсе, 
жангы законнга тийишли-
ликде ол 3-5 миллионнга 
дери кёбейтилгенди. 

Дагъыда Нюрнберг три-
буналны оноуларын терс-
легенле, нацистле этген 
аманлыкъланы тюзге са-
нагъанла да администра-
тив жууапха тартыллыкъ-
дыла. 

 
ТИКАЛАНЫ Фатима 

хазырлагъанды.

Шауаланы Малик тренер 
Арсен Закуев бла.

Совет халкъны Уллу Хорламда магъанасын учузландырыргъа, 
нацистлени ариуларгъа бир киши да умут этмезча

Конкурс

Оюмлу эмда кёлге 
жетерча жазыула

Уллу Ата журт урушда Хорламны 75-жыллыгъ-
ына аталып,  къыралда «Жылла кёп озгъан эселе 
да» деген ат бла  мектепчилени араларында  Би-
теуроссей конкурс бардырылгъанды . Сёзсюз, ол 
ишден республиканы битеулю орта билим берген 
учрежденияланы тамата  классларыны окъуучу-
лары да бир жанында къалмагъандыла.  Школчу 
жашла бла къызла Уллу Ата журт урушха къа-
тышханла бла байламлы кеслерини оюмларын 
жазаргъа керек болгъандыла.

- «Спартак» республика-
ны не жаны бла да магъ-
аналы объектлеринден 
бириди. Аны реконструк-
циясын бардыргъан ке-
зиуде бюгюнлюкде аллай 
объектледе къаллай жан-
гы амалла белгили эселе, 
биз да аланы хайырланы-
рыкъбыз, - деп белгиле-
генди ол.

Кезиулю соруу а 2019 
жылда Яникой элде иш-
ленип башланнган спорт-
комплексни юсюнден бол-
гъанды. Белгилисича, ол 
къурулуш къыра л-энчи 
иелик партнёрство бла 
бардырылады. Ишлени 
асламы объектде былтыр 
бардырылгъандыла.

 - Бюгюнлюкде аны ха-
зырлыгъы  95 процент 
чакълыды. Казбек Вале-
рьевич да алгъаракъда Че-
гем районда болгъанында, 
аны хазырлыгъын тинтген-
ди. Быйыл аны къууанчлы 

ачылыуу боллукъду деп 
толу айтырчады, - дегенди 
министр.

Журна листле минис-
трден жай Олимпиа да 
оюнлагъа республикадан 
къатышыргъа кимлени он-
глары болгъанларын сор-
гъандыла. Ислам Мара-
тович аллай онгла женгил 
атлетикада болгъанларын 
белгилегенди.

- Мария Ласицкенени 
бла Михаил Акименкону 
Оюнлагъа къатышыр он-
глары барды. Аны бары-
быз да билебиз. Толусун-
лай алып къарагъанда, 
шёндю Олимпиаданы ал-
лында спортну хар тюр-
люсюнден да магъаналы 
эришиуле бардырылып 
башлагъандыла. Ол се-
бепден, ашыкъмай, спорт-
чуларыбыз къалай эри-
шириклерин сакълайыкъ, 
- дегенди ол.

Д а г ъ ы д а  м и н и с т р ге 
адаптив спортну юсюнден 
да соргъандыла. Бюгюн-
люкде сакъатлыкълары 

болгъан сабийлени саны 
жюзге жетеди. Ол шёндю 
Спорт хазырлыкъны ара-
сында орналады эм битеу 
керекли инвентарь бла 
жалчытылыныпды.  

- Сиз алагъа энчи мекям 
керекди дегенигизни тюзге 
санамайма. Нек дегенде 
бюгюнлюкде къырал по-
литика аланы башхаладан 
айырыргъа угъай, аллай 
сабийле къалгъанла бла 
бирге болуп, кеслерини 
сакъатлыкъларын сезмез-
ча этиудю. Аны себепли 
бюгюнлюкде орналгъан 
ара не жаны бла да тынгы-
лы жалчытылынып,  шён-
дюгю излемлеге келише-
ди, - дегенди ведомствону 
таматасы.

   Тюбешиуню ахырында 
ол республикада граждан-
ланы хар категориясы да 
спортха тартынырча битеу 
онгла къуралгъанларын 
чертгенди.

 
ТАППАСХАНЛАНЫ 

Аминат.

Бусагъатдагъы халланы 
тергеп урунургъа кюрешедиле

Жамауат палата

ТУРНИР

Сынашланы аллыбызда байрамгъа жоралай
Геуюрге кюн «Гладиатор» спорт арада боксдан 

«А» класслы Битеуроссей эришиу ачылгъанды. 
Малкъар халкъны жангырыу кюнюне жораланн-
ган  турнир быйыл бла 23 кере бардырылады. 
Белгилисича, анга тыш къыралланы келечилери 
да тири къатышып тургъандыла. 

Бу жол а пандемия бла байламлы Къазахстан-
ны, Азербайджанны келечилери болмагъандыла. 
Битеу да эришиулеге 70-ге жууукъ боксчу къаты-
шадыла. СКФО-дан бла ЮФО-дан сора да, Наль-
чикде кючлерин сынаргъа Москвадан  бла Татар-
стандан да келгендиле. Жыл санлары боксчуланы 
19-40 жылды.

Бу кюнледе  На льчикде 
А.Л.Ткаченко атлы суратлау 

искусстволаны музейинде Уя-
наланы Мажмудинни жашы 
Аслангерийни энчи кёрмючю 
ачылгъанды. Аны КъМР-ни Мада-
ният министерствосу бла Россейни 
Художниклерини союзуну Къа-
барты-Малкъардагъы бёлюмю 
къурагъандыла. Бу отуздан артыкъ 
суратдан къуралгъан экспозиция-
сын Аслангерий малкъар халкъны 
Жангырыу кюнюне жоралагъ-
анды. Кёрмючге ол «Аббат» деп 
ыннасыны атын атагъанды.

Аны тамырлары Огъары Мал-
къардандыла. Ол 1962 жылда 

Нальчикде туугъанды. Къабарты-
Малкъар къырал университетни 
къурулуш инженерле чыгъаргъан 
факультетин бошагъанды. Андан 
сора 1985 жылда Ленинградха 
кетгенди. 

Анда Орус музейге къарай ай-
ланнганда, эсине келген болурму 
эди бир заманда мени да мында 
суратларым тагъыллыкъдыла, 
алагъа къараргъа келликдиле 
адамла деп? Не хазна. 

Алай а ол анда, Эрмитажда, 
башха музейледе кёрген суратла 
да жаш адамны дуниягъа, кесини 
жер юсюне нек келгенине да баш-
ха кёзден къаратхандыла. Сурат 
жазыу искусство къысха заманны 
ичинде аны жашау ызын тюрлен-
диргенди. 

Аслангерийни да аллай терен 
магъаналы суратла этериги 

келгенди. Жашлыкъ женгилди, ол 
ажайып усталыкъгъа юйренирге 
излеп, кёп сагъыш эте турмай, 
таулу жаш анда Репин атлы худо-
жестволу академиягъа келгенди. 
Анга берген сынауладан ётюп, 
жангыдан студент болгъанды.

1991 жылда, ол а алай кёп за-
ман тюйюлдю быллай ишни 
юсюнде тергегенде, аны Санкт-
Петербургда Достоевскийни му-
зейинде биринчи кёрмючю бол-
гъанды. Аны ишлерине къараучула 
бийик багъа бичгендиле, Россейни 

Художникле союзуна алып, анга 
мастерской да бергендиле.

Суратчыны чыгъармачылыгъ-
ын жанр жаны бла белгилей, 

кёпле даулашлагъа да киргендиле: 
абстракционизм, импрессионизм, 
постимпрессионизм. Хау, ол ма-
дарланы барын да хайырлана 
болур художник, алай а аны кеси-
лиги, аланы бир этип, энчи амал 
къурагъанындады. 

Живописьни быллай тюрлюсю 
суратлау искусство бла къысха 
шагъырей болмагъан адамгъа 
къыйын ангылашынады, алай а 
ол затдан хапарлары болгъанла 
уа Аслангерийни абстракция су-
ратларында чексиз азатлыкъны, 
оюм теренлигин, дунияны бояу 
ариулугъун да ачадыла кеслери-
не. Ол суратларына ат атамайды, 
ол эркинликни да къараучулагъа 
къояды. 

Аслангерийни кёрмючлери Пе-
тербургда, Москвада, кёп кере Гер-
манияда Берлин, Кёльн, Эрфурт, 
Эмельхаузен, Мюнхен, Гамбург 
шахарлада, Италияда Миланда, Ан-
глияда Лондонда да болгъандыла.

Аны ишлери кёп жерлени жа-
сайдыла. Ол санда Санкт-

Петербургну Орус къырал, Нонкон-
формизм эм башха музейлерин, 
Америкада Нью-Брансуик шахар-
да Зиммерли музейни да. Дагъы-
да Россейни бла Германияны кол-
лекционерлерини къолларында да 
бардыла аны ишлери.

Уяналаны Аслангерийни бу 
кюнледе Нальчикде къуралгъан 
кёрмючюню ачылыууна мадани-
ят къуллукъчула, республиканы 
интеллигенциясы, бу тюрлю ис-
кусствону сюйгенле да келгендиле.
Аны КъМР-ни культура министри 
Мухадин Кумахов ачханды. Кёп 
жылланы узакъда жашап тургъан 
жерлешибизни бу биринчи кёрмю-
чю болмагъанына, ол энди тёреге 
айланнганына эс бурдуруп: 

– Бу суратлада жарыкъ бояула 
тёгерекни да жарыкъ этгендиле. 
Ол шарт а керти да жангырыуну 
белгисиди. Кёрмючню ыннасына 
атай, Аслангерий аны бла ол тё-
люню жигерлигине, къыйын сына-
уланы кезиулеринде ала халкъны 
сакълагъанларына ыразылыгъын 
билдиреди. 

Эслеп къарасагъыз, кёп сурат-
лада кёрлюксюз ананы бетин. 
Мен, Санкт-Петербургда жашап, 
ишлеп тургъаны бла байламлы, 
бек иги шагъырейме аны ишлери 
бла деп айталлыкъ тюйюлме. Алай 
энди аланы толу билирге онг чыкъ-
гъанды, – дегенди Мухадин Лялю-
шевич. Дагъыда ол художникни бу 
тюрлю-тюрлю бояулу дуниясында 
хар къарагъаннга башхаладан 
энчи кеси сюйген затны кёрюрге  
чертгенди.

Ызы бла КъМР-ни Художникле-
рини союзуну председатели 

Геннадий Темирканов сёлешген-

ди. Ол экспозиция жашырын магъ-
аналы болгъаны бла кесине энчи 
эс бёлдюргенин айтханды. «Аслан-
герийни суратларында энчи школ, 
стиль, фахму кёрюнюп турады. 
Мен алада музыканы эшитеме, 
кёлюмю кётюрген кючню сеземе. 
Быланы жюрек бла ангыларгъа 
итинирге керекди. Абстракцияда 
ишлеген уллу художниклени ызла-
ры, фахмулары барды Уяна улуну 
ишлеринде. Ол Нальчикге къайт-
ханы бизни бек къууандырады. 

Аны чыгъармаларына Англияда, 
Италияда, башха жерледе да бий-
ик багъа бичедиле. Биз а кесибиз-
ни жерлешибизни юсюнден аз би-
лебиз. Энди бирге боллукъбуз, ол 
жетишимсизликни тамам этербиз 
деп турама. Жаш адамла да андан 
юйренир онгла табарыкъдыла», – 
дегенди Геннадий Жанович.

Тукъумуну атындан республика-
да, андан тышында да белгили 

къурулушчу, Росагропромстройну 
сыйлы ишчиси, Уяналаны Къо-
накъны жашы Ибрагим сёлеш-
генди. Ол: «Керти да бу суратлада 
мен Аслангерийни ыннасыны 
жашырын сыфатын кёреме. Ол 
туудугъуну фахмусун ангылай 
эди, анга сакъ болурубузну да 
излегенди», – деп, бу кёрмючню 
къурагъанлары ючюн Къабарты-
Малкъарны Маданият министер-
ствосуна, музейни ишчилерине , 
ары келгенлеге да ыразылыгъын 
билдиргенди.

Халкъ суратлагъа къараргъа 
жайылырны аллында художник 
кеси да айтханды ары келгенлеге, 
бу экспозицияланы къурагъан-
лагъа да ыразылыкъ сёзюн. Кёр-
мюч 2 апрельге дери барлыкъды. 

МУСУКАЛАНЫ Сакинат.

Россейни школчуларына: «Сиз 
жигитликни юлгюсюне кимни са-
найсыз?» – деп соргъанларында, 
ала Западны киноперсонажларын 
санагъандыла – Темир адамны, 
Губу адамны. Бизни китаплары-
быздан не киноладан а кишини да 
сагъынмагъандыла. 

Ол алай нек болгъаныны юсюн-
ден «Аргументы и факты» газетни 
журналисти Валентина Оберемко 
режиссёр, актёр, «Золотой Ви-
тязь» фестивальны къурагъан 
Николай Бурляев бла быллай 
ушакъ этгенди.

– Николай Петрович, бизни орус 
батырларыбызны, Зоя Космоде-
мьянскаяны, Юрий Гагаринни 
орунларын Темир адам бла Губу 
адам нек алып къойгъандыла?

– Алай боллугъу алдан да били-
нип тура эди. Бизни къыралыбыз, 
культура политикагъа сакълыгъын 
къолундан ычхындырып, не болса 
да болсун деп къойгъан заман-
да сагъыш этерге керек эдик ол 
затланы юслеринден. Ол адамла 
быллай болумда къаллай тёлю 
ёсеригин чыртда эсге алмагъанды-
ла. Ма сора ёсгендиле кесибизни 
керти жигитлерибизни билмеген 
сабийле. Озгъан тарыхларындан 
хапарлары болмагъан, перестрой-
каны заманында къуллукъ алгъан 
къырал оноучула жангы тёлюлеге, 
ала алагъа ушаргъа итинирча, тюз 
юлгюле бериуден узакъ болгъан-
дыла. Ма ол жетишимсизликни 
хатасындан биз бюгюн быллай 
болумгъа тюшюп турабыз. 

Алай а Пушкин окъуна айтханды 
кеси заманында майданлада ким 
эсине не тюшсе, аны къычырып, 
ким не сюйсе, аны жазып айла-
ныргъа къырал эркинлик берирге 
керек тюйюлдю деп. Эки ёмюр 
мындан алгъа эсгертгенди поэт 
къырал культурагъа эс бурургъа 
керегин. 

– Бусагъатда жамауат кеси 
кесине келе турады. Къалай-
алай болса да, жаш тёлюню ол 
сайлауларын тюрлендирирге 
боллукъмуду?

– Боллукъду! Ала бизге келиш-
меген кёп тыш къыраллы эрши 
затлагъа къарап ёсе эселе да, ала-
ны андан айырыргъа боллукъду. 
Къуллукъчула Президентни 2014 
жылда къырал культура полити-
каны юсюнден жазгъан бегимин 
тынгылы толтурсала, не да тюз 

жанына тюрленирикди. Анда уа 
бизни маданиятыбыз кесибизни 
адет-тёрелерибизни, ниет, тин 
байлыгъыбызны мурдорунда къу-
ралыргъа керекди деп айтылады. 
Алай болмаса, биз бир тёлюню 
угъай саулай къыралыбызны тас 
этерикбиз. 

– Болсада телеэкранладан бла 
смартфонладан аллай бир ин-
формация келеди, анда зат айыр-
гъан таматалагъа окъуна къый-
ынды. Ол къадар затны ичинден 
сайлап, сабийлени эслерин керти 
жигитлеге къалай бла бурдурур-
гъа боллукъду?

– Анга да жетиширге боллукъбуз, 
культура политикабызны тюр-
лендирсек. Хау, бусагъатда бар 

каналлада да керексиз затланы 
кёргюзтедиле, адамланы алдай-
дыла, эрши темалы программа-
ланы къурайдыла – маргиналланы 
(тюрлю-тюрлю социал бёлюмледе, 
системада, культурада болуп, 
марданы, керти адам ышанланы 
билмегенле), ичгичилени, мур-
дарланы, юйюр жашауларын тюз 
къурамагъанланы, айырылыуланы 
юслеринден. Алай жарамайды да! 
Экран – ол тин эм стратегия сауу-
туду тёлюле ёсдюрген къыралны.

– Сиз телевидениени юсюнден 
айтасыз. Дагъыда сабийле тай-
май хайырланыучу Интернет бар-
ды да. Аны бла уа къалай болсун?

– Аны бла да кюреширге керек-
ди. Айхай да, къыйынды эркин-
ликге бир чыкъгъан джинни артха 
шешагъа жыйгъан.

– Шеша деп сиз Интернетде 
цензурагъамы айтасыз?

– Сиз а нек къоркъасыз был-
лай бир цензурадан? Мен алда 
Пушкинни айтханын эсгертгенме, 
майданлада ким не сюйсе, аны 

къычырып айланыргъа эркинлик 
берирге жарамайды деп. Ол Ин-
тернетге да келишеди. 

Тизгинибизни жыяргъа керекбиз, 
сабийле тюз сайлау этерча, керти 
жигитлерин билирча. Бизде уа ала 
топпа-толудула – тарыхыбызда, 
маданиятыбызда Сергий Родо-
нежскийден, Дмитрий Донскойдан 
башлап, 1812 эмда 1941 жылланы 
жигитлерине дери. Мени тёлюм, 
Никита Михалковну, Андрей Тар-
ковскийни, Василий Шукшинни 
тёлюсю, башха юлгюледе, керти 
жигитлени билип ёсгенбиз. 

Мен сабий жашчыкълай окъуна 
билгенме Мининни бла Пожарский-
ни, Александр Матросовну, Зоя 
Космодемьянскаяны юслеринден. 

Ма аланы юлгю этип ёсгенбиз! Биз 
да алагъа ма ол экранда къарагъ-
анбыз. Ма ол заманда: «Биз алача 
болаллыкъбызмы? Адамла ючюн 
биз не иги зат этерге боллукъбуз? 
Биз да, тюз алача, жаныбызны 
бераллыкъбызмы ата журтубуз 
ючюн?» – деп сагъыш этгенбиз. Бу 
губула, темир адамла, Гарри Пот-
тер а… Ала бизни сабийлеге керти 
жигитлени нек алышхандыла?

Кертиди, биз уллу дуниядан, 
буруу этип, бёлюнюрге боллукъ 
тюйюлбюз, алай а эсигизге тю-
шюрчюгюз: бизни алда да шагъ-
ырей этиучю эдиле запад культура 
бла, алай а аны бек иги юлгюлери 
бла! Ма бусагъатда да алай чек са-
лыргъа керекди – Западдан аман 
затланы кийирмезге. Интернет бла 
хал башхады. Ол аллай тюбю бол-
магъан уруду, ары сейир, керекли, 
керексиз затла да сыйынып. Мен 
анга къажау тюйюлме, кесим да 
хайырланама аны бла. Сабийлеге 
уа, биз алагъа жашауда тюз сайлау 
этдиралмайбыз да, анда тюзню-

терсни айыргъан къыйынды. 
– Алай а битеу ол голливуд про-

дукцияны орунуна салыр, аны 
алышындырыр затыбыз жокъду 
да бизни. Хау, «Простоквашино», 
«Попугай Кеша», «Ну, погоди!» 
деген киноланы андан ары бар-
гъанларын алдырадыла бюгюн. 
Болсада сабийле кеслери окъуна 
айтадыла, ала ол алгъыннгы со-
вет кинолагъа ушамайдыла деп.

– Кеша, Простоквашино ал-
гъынча болмазгъа да болурла. 
Алай а аны этгенлери окъуна 
игиди! Кертиди, бусагъатда ол 
затха фахмулу мультипликаторла, 
режиссёрла тапхан да къыйынды. 
Ол да бизни алгъыннгы маданият 
министерствобузну таматаларыны 
хаталарынданды – ала къагъытха 
бир къол салгъанлары бла М. 
Горький атлы сабий эм жаш тёлю 
киностудияны кетергендиле. Ол а 
«Союзмультфильмни» ишине уллу 
заран болуп тюшгенди. 

– Россия ХIХ-ХХ ёмюрледе 
дуниягъа жангы магъана берген 
къырал болгъанды: тыш жерледе 
орус тилге юйреннгендиле, бизни 
жазыучуларыбызны окъугъан-
дыла. Бюгюн алада орус тилге, 
адабиятха да сейир аздан-аз 
болуп барады…

– Россия энтта да дуниягъа 
кесини магъанасын кёргюзтюр 
ючюн, биз кюреширге керекбиз! 
Тюрлю-тюрлю ёмюрледе Западда 
жашагъан адамла – Нострадамус, 
Кейси, Ванга да – Россейни келлик 
кюнюню юсюнден ол башчы бол-
лукъду, дунияны кесине тынгыла-
тырыкъды дегендиле. 

Аллай билгичлени айтханларына 
тюрлю-тюрлю къараргъа боллукъ-
ду, алай ала бары да Россейни 
къутхарыу дунияны къутхарыуду, 
Россейни ёлюмю уа дунияны да 
ёлюмюдю дегендиле. Сагъыш 
этчигиз, биз, россейлиле, айт-
магъанбыз ол затланы. Болсада 
ол алайды. 

Дуния акъылын тас этгенди, 
адам улу жыйышдыргъан сыйлы 
затланы сатханды – адет-тёреле-
ни, дин аманатланы (парызланы). 
Чачхандыла ол дунияны. Россей 
а турады, жаланда аны барды 
сау планетада кесин къутхарыр, 
башхалагъа да ол уллу ишде юлгю 
болур онгу.

Басмагъа КЕРТИЛАНЫ 
Сакинат хазырлагъанды.

Ахыр заманлада чыкъгъан 
жангы китапланы араларында 
Бичиланы Османны жашы Ху-
сейни «Унутулмасын халкъымы 
эсинде» деген китабы айыр-
малыды.

Авторну юсюнден
Бичиланы Хусей Огъары 

Малкъарны Туура-Хабла элин-
де 1929 жылда туугъанды. 
Кёп кёргенди, кёп да билген-
ди. Ол, бар халкъы сынагъан 
чырмауладан ётюп, школну 
кёчгюнчюлюкде Къазахстанны 
Тогъай элинде бошагъанды. 
Анда совхозда атасы бла бирге 
жюзюм терекле салып, къы-
ралгъа алай бла хайыр этип 
тургъанды. 

Сюргюнден къайтханлай, 
аны законлукъну сакълагъан 
органлагъа чакъыргъандыла 
ишлерге,  алай ол ары ба-
ралмагъанды – атасы Осман 
ыразы болмагъанды. Баям, ол 
Аллахны бирлигине ийнаннган, 
анга махтау салгъан адамны 
жашын ол ишден тыяр сылтауу 
болгъан болур. 

Алай бла Хусей алда устаз-
ланы хазырлагъан курслада 
окъуп, ызы бла Къабарты-Мал-
къар къырал университетни 
тарых бёлюмюне киргенди. 
Аны бошагъандан сора да би-
лимин Шимал Осетияны къы-

рал университетини география 
бёлюмюнде ёсдюргенди. 

Ызы бла т уугъан элинде 
устазлыкъ этип тургъанды. 
Ол къыркъ жылдан аслам 
заманны ичинде тарыхдан, 
географиядан да дерс бер-
генди. РСФСР-ни халкъ жа-
рыкъландырыуда отличниги да 
болгъанды. Бир къауум ведом-
ствону сыйлы къагъытларын да 
алгъанды.

Хусей журналист иш бла 
эрттеден бери кюрешеди. Аны 
жазгъанлары республика га-
зетледе, журналлада дайым 
басмалана турадыла. Ала не 
заманда да сейирдиле. Болса-
да китабы уа анга сыйыннган 
ниет хазнаны кенглиги бла 
аланы барын да озгъанды.

Озгъан кезиуледен 
хапарла

Аны биринчи кесегине миф, 
этнография хапарла кирген-
диле. Аланы къайсы бири да 
магъаналыды, нек дегенде ала 
окъуучугъа халкъыбызны эрт-
теги тарыхын ачадыла. Аланы 
окъуй, миллетибиз кёп жылла 
мындан алгъа не бла жашагъ-
анын, бизни къаллай билимли 
(табийгъатдан билимли!), жи-
гит, айтхылыкъ адамларыбыз 
болгъанларына тюшюнесе. 
Айны къалауурлары болгъаны-
ны юсюнден, башха мифлени 
(«Обурланы юслеринден», 
«Чубок бла шайтанла») ол кеси 
эшитгенди къартладан. Ёлет, 

эмина ауруула кирип, тозурат-
ханларын да. 

Бу бёлюмде «кебиннге ки-
риу», «тузлу гюттю» дегенча 
эрттеги адетле да суратлана-
дыла. Миллетни бетин чыгъар-
гъан адет-тёрелени, малкъар 
орузламаны Черек ауузунда 
къалай санагъанларын да жа-
зады Хусей. Таулуну жерчилик 
бла кюрешгенин, жигит жер-
лешлерибиз тауда арпа, бидиш 
будай, зынтхы, кечирег а къара 
будай да ёсдюргенлерин, ала 
къалайда битгенлерин, аладан 
къаллай аш этгенлерин да са-
найды ол. 

Бир халкъдан 
эниш болмай

Адамла не заманда да баш-
ларын тутаргъа итиннгендиле. 
Ала юйле ишлегендиле, мал 
тутхандыла, жер сюргендиле. 
Уллу Малкъарда жыйырмадан 
артыкъ тирмен болгъанын, ала 
кимникиле болгъанларын да 
айтады китапда автор. 

Иш ахлуланы халкъ ауузунда 
тургъан атларын сюйюп сагъы-
нады. Аланы арасында – уста 
хуначы Мырзаланы Ислам, 
темирчиле Бичиланы Геуюргю 
бла Мычы, Къудайланы Къу-
бадий бла Махамет, тужур 
станогу болуп, агъач ишле 
этген Мамайланы Басият, ха-
сапчыла, кийиз, тон, жамычы 
этген, аначы тиширыула, ауру-
улагъа къарагъан Хасауланы 
Кёкей, Асанланы Гошай, Нар-
шауланы Жулдуз, Гюзюланы 
Алтынкъыз… 

Бизни ата-бабаларыбыз ду-
ния кенглигинде бир халкъдан 
эниш болмай жашау турмуш 
этгенлерини шагъатыдыла 
Хусейни хапарлары. Къайсын 
кимден эшитгенин да толу жа-
зады ол. Бизни эрттегили асыл 
адет-тёрелерибизни сагъына, 
автор хасапчыланы жумушла-
ры къоншулукъ юлюшле бла 
бошалгъанларын, ёксюзлеге 
миллетибиз аманатхача къа-
рагъанын да айтады. 

Этнография 
ышанла

Мында жер-суу атланы кё-
плюгю къууандырады. Автор 
аланы, ол жерлени, кимни къо-
лунда болгъанларын да эсгере-
ди. Китабында бу темагъа, Уллу 
Малкъарда эллени атларына, 
алада жашагъан тукъумлагъа 
да энчи эс бёледи ол. 

Аны хапарларында Черек 
ауузунда кешенеле, шиякыла, 
къалала къалай, не сылтау 
бла ишленнгенлери да барды. 
Боташланы, Улбашланы, Би-
чиланы тукъумларыны, адам-
ларыны юслеринден да сейир 
шартла айтыладыла. Тёрт пе-
лиуанны юслеринден а Хусей 

толу хапар береди. Ала Гюзю-
ланы Сарбий, Асанланы Хад-
жимурат, Гуталаны Рамазан, 
сора къарачайлы Мекерланы 
Абдулдула. 

Китапда белгили эфендиле-
ни, шыйыхланы, аланы къадар-
ларыны юслеринден да адам 
сюйюп окъурча хапарлайды. 
Махтаулу жерлешлерибиз Те-
тууланы Инзрелни, Чаналаны 
Хусейни, Ксаналаны Ибрагим-
ни, Улбашланы Хадисни бла 
Кичибатырны,  Уммайланы 
Мухажирни эм башхала да бу 
китапны жигитлеридиле. Ала-
ны санай келгенде уа, халкъны 
эсинде жашап тургъан аламат 
адамларыбызны эсге салады. 

Жашырын, ачыкъ 
да кюрешле

Алтынчы бёлюм Саутуну бла 
Глашланы къыяма кюнлерин 
эсгериу бла башланады. Иги 
кесек жыл мындан алгъа, ол 
затланы къырал политика сагъ-
ындырмай тургъан заманлада 
окъуна жыйып башлагъанды 
ол материалланы Хусей. Ол 
этген тизме бла хайырланнган-
ды артда ол затланы тинтирге 
айырылгъан комиссия. 

Китапда анча жарсыулу къа-
дарлы адамны аты сагъыны-
лады, Аллах аланы ол дуния-
ларын жарыкъ этсин, аланы 
юслеринден окъусанг, дунияда 
бир заманда да тынчлыкъ бол-
магъанына, жашырын, ачыкъ 
да кюрешле барып тургъан-
ларына тюшюнесе. Тюзлюк 
хорлайды дейбиз, алай андан 
не асыу ол чексиз азап сынап 
жоюлгъанлагъа?

Тинтиучю 
хунерлери эмда 

жерлешлерине сюй-
меклик

Китапда орус тилде илму иш 
барды. Ол кёп тинтиуледен 
сора жазылгъаны билинип 
турады. Анда бизни ата-баба-
ларыбыз тейрилеге ийнанн-
ган заманладан башлап, биз 
къаллай дин тутханыбызны, 
аны шартларыны юслеринден 
айтылады. 

 Бу ишни жазар ючюн, автор 
отуздан артыкъ илму китап 
бла хайырланнганды. Малкъар 
халкъны жашау болумун тинт-
ген белгили алимле да сагъы-
ныладыла: Авраам Фиркович, 
Максим Кавалевский, Юлиан 
Кулаковский, Дмитрий Вы-
рубов, Башир Долгат, Макар 
Ермоленко, Всеволод Миллер, 
Мусукаланы Александр, Мызы-
ланы Исмайыл, Журтубайланы 
Махти эм башхала. 

Автор жашау жолунда – окъу-
уда, урунууда да анга нёгерлик 
этгенлени сюйюп, уллу ыразы-
лыкъ бла этеди тизмелерин. 
Кёп таныш адамларымы атла-
рын тапханма аны хычыуун ха-
парларында. Баям, башхала да 
табарла. Эрттеги суратлада бу 
адамланы бир къауумуну сюй-
дюмлю бетлерин кёресе. Автор 
бюгюн аз хайырланылгъан, 
алай а бизни лексика байлыгъ-
ыбызгъа кирген сёзлени да 
береди, гитче сёзлюк этип, ала 
унутулмазларын сюйюп.

Китап назмула бла бошала-
ды. Ала уа Бичиланы Хусей 
китабы бла эсгертме этген 
халкъына сюймекликден толу-
дула. Аны жарсыулары авторну 
сагъышлы этедиле, къууанчла-
ры уа – къанатлы. 

Кёп сынагъан миллетине 
улан сюймекликни юлгюсюдю 
Бичиланы Хусейни бу аламат 
китабы. 

БАЛАЛАНЫ Сакинат.

Аны суратлары кёп къыралланы музейлерин 
жасайдыла, къараучуланы сейирге къалдырадыла

Жигитликни юлгюсюне бюгюннгю 
школчула кимни санагъандыла?

Жюрегине тюшген, къууандыргъан 
эмда жарсытхан затланы ачыкъ айтады

2021 жылда 20 мартда республикада Сабий эм жаш 
тёлю китапны ыйыгъы башланады. Жаш окъуучулагъа 
эм китапны сюйгенлеге деп бу байрам жыл сайын жаз 
башы каникулланы кезиуюнде ачылады. Аны чегинде 
жыйылыула онлайн халда битеу республикалы китап-
ханалада озарыкъдыла.

Къабарты-Малкъар Республикада Сабий эм жаш 
тёлю китапны ыйыгъына жораланнган тюбешиулени 
планы бла КъМР-ни Маданият министерствосуну 
сайтында «Афиша» бёлюмде шагъырейленирге 
боллукъду. https://mk.kbr.ru/?page_id=234.

Акцияла, флешмобла, экскурсияла
Кърымны Россейге къошулгъаныны жетижыллыгъы-

на жораланнган жыйылыулагъа Къабарты-Малкъар 
да къатышырыкъды. Ол кюнню аллында битеу муни-
ципал районлада бла шахар округлада «Кърым жаз 
башы» деген ат бла фестивальла, акцияла, флеш-
мобла, байрам тюбешиуле ётерикдиле. Быйыл ала 
барысы да онлайн халда къураллыкъдыла.

2021 жылда 16 мартдан 18 мартха дери битеу 
маданият махкемеледе тарых эм жарыкъландырыу 

сагъатла, виртуал экскурсияла, онлайн-презента-
цияла боллукъдула, китапханалада китап-иллю-
страция кёрмючле жарашдырыллыкъдыла.Акцияны 
официал хештеглери #КрымскаяВесна#  #мин-
культкбр.

План бла тынгылыракъ шагъырейленирге КъМР-
ни Маданият министерствосуну официал сайтында 
mk.kbr.ru «Жангылыкъла» бёлюмюнде боллукъду.

Билдириу

Тёреге айланнган ыйыкъ

Школну  арбазы шарла, 
миллет байракъла бла 

жасалып, омакъ таулу кийим-
ле кийген жашла бла къызла 
алгъыш аякъ бла тюбегендиле 
ары келгенлеге. Жырчы Тёп-
пеланы Алим ариу алгъыш 
айтып, айран аякъдан кезиу-
кезиу уртлагъандан сора, алай 
атлагъандыла къонакъла бо-
сагъадан. 

Къууанчлы фестиваль Афа-
шокъаланы Мариямны кон-
курсну болумуну юсюнден 
сёзю бла башланнганды. Ол 
Билим бериу департаментни 
башчылары этген буйрукъну 
окъуп, анга кёре иш къалай 
барлыгъын ангылатып, ариу 
къызлагъа бла жигит жаш-
лагъа хорламла тежегенди. 

Фестивальгъа Нальчикни 
школларында окъугъанла-

ны бир къаууму къатышханды. 
Жюриге  айырылгъанланы 
санына Къабарты-Малкъар 
къырал университетде Отарла-
ны Керим атлы культура араны 
директору, Къабарты-Мал-

къарны культурасыны 
сыйлы къуллукъчусу 
Тюбейланы Светлана, 
Искусстволаны Шимал 
Кавказ институтуну та-
мата преподаватели, 
Къабарты-Малкъарны 
культурасыны сыйлы 
къуллукъчусу Ботта-
ланы Мурат, Къабар-
ты-Малкъарны, Ингуш 
Республиканы да куль-
т у р а л а р ы н ы  с ы й л ы 
къуллукъчусу Тёппела-
ны Алим, «Минги-Тау» 
атлы миллет тепсеу ан-
самбльни художество-
лу таматасы, Инг уш 
Республиканы сыйлы 
артисти Анахаланы Мурат 
болгъандыла.

Алагъа жюзден артыкъ но-
мерге къараргъа,  багъа 

да бичерге тынч болмагъаны 
баямды. Сабийле уа кеслерини 
усталыкъларын назму окъугъ-
ан, жырлагъан, тепсеген, театр 
оюн салгъан номинациялада 
кёргюзтгендиле. Конкурсант-

Чегет  тау  жухда  Санкт -
Петербургдан келген турист 
аягъына чып тюшюргенини 
юсюнден билдириу къутхарыу-
чулагъа баш кюнню ингиринде 
жетген эди. «Ызы бла терк 
окъуна Элбрус излеу-къутхарыу 
бёлюмден алтаулан жолгъа 
атланып, белгиленнген жерге 
17.50 минутда жетгендиле», - 
деп билдиреди РФ-ни МЧС-ини 
КъМР-де Баш управлениясыны 
пресс-секретары Кантемир 
Беров.

Саусузну ала энишге тюшю-
рюп, терк медицина болушлукъ 
этген службаны келечилерине 
бергендиле. Аны жанына къор-
къуу жокъду.

Кантемир Беров айтханнга 
кёре, терк тюрлене тургъан 
табийгъат болумланы эсге ала, 
тау-лыжа спортну сюйгенледен 
ала белгиленнген жорукълагъа 
табылырларын излейдиле: 
учаргъа жаланда тохташды-
рылгъан трассалада, къар жа-
ууп башлагъан кезиуде таугъа 
тебиремезге, хауа болумланы 
тюрлениулерине  эс бёлюр-
ге, курт юзюлюрге къоркъуу 
болгъан участкаладан узакъ  
болургъа. Жаланда эслилик 
бла эм жорукъладан чыкъмау 
сакъларгъа боллукъду къый-
ынлыкъдан.

 
ТАППАСХАНЛАНЫ Аминат.

Тамбла Будапештде эркин 
тутушуудан халкъла аралы 
турнир башланады. Анга 
жай Олимпиада оюнлагъа 
спортчулары алыкъа  ай-
ырылмагъан къыралланы 
жыйымдыкъ командалары 
къатышырыкъдыла .  А л -
лайланы араларында Азер-
байджан да барды.

Барыбыз да билгенлик-
ден, бу къыралны команда-
сыны къауумуна тырныаууз-

чу жаш Локияланы Мурат 
да киреди. Ол 97 килограмм 
ауурлукъда сермешеди. 
Алай бла ол 18-21 мартда 
ётерик турнирге къатышып, 
Оюнлагъа барыргъа эркин-
лик берген лицензия ючюн 
жыгъышырыкъды.

 Локия улу муратына жет-
се,  быйылгъы Олимпиа-
дагъа миллетибизден эке-
улен къатышырыкълары 
хакъды.

Байрым кюн Краснодарда «Баскет-холл» 
аренада EFC промоутер къурап, кезиулю 
турнир бардырыллыкъды. Анга бабугентчи 
жашыбыз Макытланы Алан да къатышы-
рыкъды. Бу турнирде ол Виктор Клюев бла 
тюбеширикди.

Алан бу жолгъа дери юч тюбешиу бар-
дырып, аланы экисинде болжалдан алгъа 
хорлагъанды. Виктор Клюев а октагоннга би-
ринчи кере чыгъады. Ол жарау этген кезиуде 
нокаутлары  бла хорлай, кесине эс бёлдюр-
генди. Жашла ауурлукълары, ёсюмлери бла 
да тенг болгъанлары себепли сермеш сейир 
боллугъу хакъды.

    Аланнга, сёзсюз, бизни кезиулю хорламы 
бла къууандырырын тежейбиз.  

 
КЪАСЫМЛАНЫ Аминат.

Михаил Горбачёв 90 Пётр I 52

Александр Керенский 89 Николай II 50

Никита Хрущёв 77 Михаил Фёдорович 49

Борис Ельцин 76 Александр III 49

Леонид Брежнев 75 Василий II Тёмный 47

Иосиф Сталин 73 Анна Иоанновна 47

Константин Черненко 73 Александр I 47

Фёдор Мстиславский 72* Алексей Михайлович 46

Юрий Андропов 69 Софья Алексеевна 46

Екатерина II 67 Павел I 46

Иван III 65 Юрий Данилович 44

Георгий Львов 63 Екатерина I 43

Александр II 62 Даниил Александрович 41*

Василий Шуйский 59 Дмитрий Донской 38

Николай I 58 Симеон Гордый 35

Иван I Калита 56* Пётр III 34

Василий III 54 Иван II Красный 33

Василий I 53 Иван V 29

Иван IV 53 Лжедмитрий I 23*

Борис Годунов 53 Фёдор Алексеевич 20

Владимир Ленин 53 Пётр II 14

Елизавета Петровна 52
  

*- толу болмагъан шартлагъа кёре
Сёз ючюн дегенде
Партияны башчыларыны арасында эм кёп жашагъанла была 

болгъандыла: Лигачёв (100 жыл), Каганович (97 жыл), Молотов (96 
жыл), Маленков (86 жыл).

Иван IV бирсиледен эсе кёп заманны башчылыкъ этгенди къы-
ралгъа – 50 жыл эм 105 кюн. Юч жылы толгъанда анга саналып 
башлагъан эди, алай патчахлыкъ а 1547 жылда (27-жыллыгъында) 
этип башлагъанды.

Шатык тау тил, омакъ миллет 
кийимле, энчи тирилик бла учунуу
Быйыл да республикада Халкъыбызны жангырыу кюню-

не аталгъан «Жаша, жашна, Малкъарым!» деген конкурслу 
фестиваль кесини ишин бардырады. Бу кюнледе ол тёрели 
халда Нальчикни экинчи школунда ётгенди. Аны ара шахарны 
жер-жерли администрациясыны Билим бериу департаментини 
специалисти Афашокъаланы Мариям бла бирге экинчи шахар 
школну устазлары Бёзюланы Клара, Тёппеланы Ханифа эм 
Терекъулланы Зухра къурагъандыла.

ла Къулийланы Къайсынны, 
Зумакъулланы Танзиляны, 
Созайланы Ахматны, Мокъа-
ланы Магометни, Мотталаны 
Светлананы, башха малкъар 
поэтлени назмуларын шатык 
окъуп,  конкурсха тынгылы 
хазырланып келгенлерине ий-

нандыргъандыла. 
Ол кюн анда Къазакъ-

ланы Борисни  назму-
лары, Хучиналаны Ану-
арны  кёчгюнчюлюкге 
аталгъан поэмасындан 
юзюкле да эшитилгенди-
ле. Аланы айта туруп, эс-
лери магъанасына кетип, 
кёллери толгъан сабий-
лени кёрген къалай ий-
нанмаз ала халкъыбызны 
тарыхындан ангыламлы 
болгъанларына? 

Жыр  айтыуда уста-
ланы саны да къуу-

андыргъанды. Театр по-
становкала салыу жаны 
бла уа Нальчикни тёр-
тюнчю школуну (устазла 
Жеттеланы Светлана 
бла Газаланы Мадина) 

окъуучулары бла элли экинчи 

Къырал башчыла неллай 
бир жыл жашагъандыла?

Лыжачыны жанына 
къоркъуу жокъду

Спорт                                                    Спорт                                                 Спорт

Будапештде лицензия 
ючюн сермеширикди

Аланнга кезиулю хорлам тежейбиз!

Къырал автоинспекторла кеф водительлени 
къатышыулары эм аланы хаталарындан болгъан 
аварияланы профилактикасы жаны бла рейд 
бардырлыкъдыла.  «Кеф водитель» тинтиуле 19 
мартда къураладыла. 

Право низамны сакълаучула ангылатханларыча, 
РФ-ни Административ бузукълукъланы кодексине 
тийишлиликде, водитель жолгъа эсирип чыкъгъа-
ны ачыкъланса неда ол медицина тинтиуледен 
ётерге унамаса, аны машинаны жюрютюрге эр-
кинлиги эки жылгъа дери сыйырылыргъа, аны бла 
бирге 30 минг сом тазир салыныргъа боллукъду. 

Бу бузукълукъну къайтарып этген инсаннга 200 
мингден  300 минг сомгъа дери тёлерге тюше-
рикди. Аны машинаны жюрютюрге эркинлиги 2 

жылгъа дери сыйырылыргъа неда ол борчлу халда 
хакъсыз ишлеге тартылыргъа  (480 сагъатха дери) 
да боллукъду. Дагъыда сюд инсаннга бир-бир 
къуллукълада юч жылгъа дери ишлемезге  деген 
оноуну чыгъарыргъа эркинди. 

  Республиканы журметли жамауаты!  Сиз кеф 
адам машинасында жолгъа чыкъгъанын кёрсегиз 
неда водитель жолда кесин тапсыз, башхалагъа 
къоркъуулу халда жюрютгенин эслесегиз, аны 
юсюнден къырал автоинспекторлагъа билдири-
гизни тилейдиле право низамны сакълаучула. 
Аллай шартланы бу телефон номерлеге сёлешип 
айтыргъа боллукъду: 8 (8662) 495062, 961000, 
911096 неда 102. 

 ТИКАЛАНЫ Фатима хазырлагъанды. 

Жылны аллындан бери пассажирлени жю-
рютгенде къоркъуусузлукъну жорукъларына 12 
мингден аслам бузукълукъ этилгенин ачыкъ-
лагъандыла УГИБДД-ны къуллукъчулары. Жол-
гъа жюрюуге къатышханла  жорукълагъа уллу 
кёллю боладыла, машинада къоркъуусузлукъну 
жалчытхан амалла адамны саулугъун, жашауун 
сакъларыкъларына ийнанмайдыла. 

Болсада къырал автоинспекторла ангылатыу 
ишни бардырадыла. Ала къоркъуусузлукъ бауну 

тагъаргъа, сабийлени энчи шинтикледе жюрю-
тюрге кереклисин дайым да айтадыла. Алай 
тюрлю-тюрлю сылтаула бла аланы толтурмай-
дыла. Жылны аллындан бери уа авариялада 54 
пассажир жаралы болгъанды. Алай ала къоркъу-
усуз бауну такъсала, ачымай къаллыкъ эдиле. 

Къоркъуусузлукъну жорукъларын автоин-
спекторла ючюн угъай, адам кесини жашауу, 
саулугъу ючюн толтургъанын эсинде тутаргъа 
керекди. 

Хакъны фондун 
тонагъандыла

Республиканы прокуроруну 
орунбасары Сергей Белов эки 
инсаннга ачылгъан терслеу 
материалланы къабыл кёрген-
ди. Ала РФ-ни УК-сыны 160-чы 
статьясыны 3-чю кесегине 
бузукълукъ этгенине ишеклик 
барды. Башхача айтханда, ала 
алгъадан келишип, къуллукъ-
ларын хайырланып башханы 
ырысхысын урлагъанларына 
ишеклик барды.

Следствие ачыкълагъаныча, 
2016-2019 жыллада К. эм Т. 
Бахсан районда билим бериу 
учрежденияладан биринде 
оноучу къуллукълада ишлеген 
кезиуде  хакъны фондундан 

900 минг сомдан асламны ур-
лагъандыла. Быллай аманлыкъ 
этгенни эркинлиги сюдню оноуу 
бла 6 жылгъа дери сыйыры-
лыргъа боллукъду.  Уголовный 
ишни чеклеринде къоранчны 
къайтарыуну юсюнден дау 
этилгенди. 

Къырал гарантияла 
толтурулмайдыла
КъМР-ни прокуратурасы ёк-

сюз эм къарар адамлары бол-
магъанланы жашау журтла бла 
жалчытыу жаны бла законла 
къалай толтурулгъанларын 
сюзгенди. Тохташдырылгъа-
ныча, республикада  18 жыл-
лары толгъан ёксюзлеге жашау 
журтла берилмейдиле. Бюгюн-
люкде 1126 ёксюзню бу законлу 

излемлери толтурулмагъанды. 
Жашау журтла бла жалчыты-
лыныргъа керекли ёксюзлени 
тизмеси жылдан-жылгъа ёсе-
ди, алай алагъа деп ишленнген  
мекямла уа угъай.

Законлагъа тийишлиликде, 
ёксюзлени жашау журтла бла 
жалчытыугъа Россейни субъ-
ектлери жууаплыдыла. Алай 
прокуратура бардыргъан тин-
тиуле КъМР-де бу къырал га-
рантияла сакъланмагъанларын 
кёргюзтгендиле. 

Бу шартла бла байламлы 
КъМР-ни Правительствосуна 
законнга этилген бузукълукъла-
ны кетериуню юсюнден эсгер-
тиуле этилгендиле. Ала къалай 
тамамланырыкъларын проку-
ратура контрольгъа алгъанды. 

РФ-ни Следствие комитетини КъМР-де след-
ствие управлениясыны къуллукъчулары Про-
хладна райондан 2004 жылда туугъан къызгъа 
ачылгъан уголовный ишни тинтип бошагъандыла. 
Акъылбалыкъ болмагъан РФ-ни УК-сыны 158-чи 
статьясыны 2-чи кесегини «в» пунктуна бузукълукъ 
этгенине ишеклик барды (инсаннга уллу къоранч 
этип, ырысхысын урлау). 

Следствие ачыкълагъаныча, былтыр апрельде 
къызны нёгерини ыннасы чакъырып, мобильный 
приложенияны  болушлугъу бла кредит алырын 
тилегенди. Ол тиширыуну телефонундан 43 минг 
сом кредит алыуну юсюнден документлени хазыр-
лагъанды. Ахча келгенлей, ынна анга ышаннганы 
бла хайырланып, къыз кесини банк картасына 20 
минг сомну ётдюрюп къойгъанды. 

рини, декорацияларыны да эн-
чиликлерин жюри эсге алгъан 
болур деп ышанама. 

Ары келгенлени миллет се-
зимлерин кёргюзтген бир 

къауум затны эслерге боллукъ 
эди бу жол – кёплени, алгъын-
ча болмай, ана тилде сёлеш-
генлери ангылашыныулу, ариу, 
шатык эди. Юслеринде миллет 
кийимлери болгъан жашла 
бла къызла да кёп болгъанды-
ла. Сабийле кеслери, аланы 
хазырлагъанла да кючлерин, 
хунерлерин да аямагъандыла 
халкъыбызны тарых жолунда 
бек иги кюнлеринден бирине 
– Жангырыу байрамына сый 
бергенде. 

Жюри аланы араларында 
эски танышларын кёргенди, 
жангы жашла, къызла бла да 
шагъырей болгъанды. Фести-
вальны ишин да аламат сабий-
ле элтгендиле: Юсюпланы Ис-
маил бла Мамайланы Малика.

Школну иелерини атындан 
халкъ жарыкъландыры-

уну отличниги, бийик катего-
риялы устаз Бёзюланы Клара 
сёлешгенди. Ол, бу ишни бол-

дургъанлагъа ыразылыгъын 
билдирип, окъуучулагъа мурат-
лары толурларын, ала халкъы-
бызны атын иги бла айтдырыр-
ларын тежегенди. Фестиваль, 
анга башха миллетли сабийле 
да къатышханларына къара-
май, ана тилибизде ётгенди. 

МУСУКАЛАНЫ Сакинат.
 Суратла авторнудула.

прогимзназиячыла айырмалы 
болгъандыла. Биринчиле То-
кумаланы Жагъафарны «Ау-
анала» деген пьесасына кёре 
салгъандыла къысха оюнла-
рын. Аны бла къарагъанланы 
кёллерин да кётюргендиле. 
Прогимназиячыла уа «Тюлкю 
бла ит» деген жомакъны ой-
нагъандыла. Аланы кийимле- СЛЕДСТВИЕ УПРАВЛЕНИЕ

Ыннаны ышаныулугъун   файдаланнганды

ЖОЛ Жорукъланы  
къулакъгъа алмайдыла бир-бирле

РЕЙД

Кеф водительлени дайым баямлайдыла

Прокуратура

Нальчикни 4-чю номерли школуну окъуучулары
 устазлары Жеттеланы Светлана бла.

ФЕСТИВАЛЬ


